
Dhisidda Guddiga xagga Gargaarka dadka daadadka waxyeeleeyeen iyo dib-u-dhiska a
goobaha (aagagga) fatahaaduhu ku d hufteen.

MADAXWEYNAHA JAMHUURIYADDA

Markuu arkay Qod. 85aad, ee Dastuurka;

Markuu garwaaqsaday baahida iyo degdegsiiyaha loo qabo, maadaamaa ay dhacday
musiibo guud oo ay sababeen fatahaadaha ku dhuftay gobollo badan oo ka mida dhulka
Jamhuuriyadda, in lagu dhaqaaqo in la dhiso Guddi xagga gargaarka loo fidinayo dadka ku-
wayeelloobay daadadka iyo dib/u/dhiska degaannada ay daadadku ku dhufteen (asiibeen);

Markuu dhegeystay Golaha Wasiirrada;

Ayadoo lagu saleynayo soojeedinta Wasiirka Kowaad;

WUXUU XEERAYAA
Qod. 1

Guddoonka Golaha Wasiirrada waxaa laga dhisayaa Guddiga Wasaaradaha ka dhxeeya,
ee xagga Gargaarka iyo Dib-u-dhiska.

Guddigu waajibaadkiisu in uu korjoogteyn sare ku sameeyo habsami-u-socodka
hawlgallada la xiriira gargaarka dadka ku-waxyeellooobay daadka iyo dib-u-dhiska degaannada
ka tirsan Jamhuuriyadda oo ay ku dhufteen (asiibeen) daadadka.

Guddigi wuxuu kaloo kontorool ku yeelanayaa dhammaan tillaabooyinka (qoraallada) la
xiriira maamulka iyo maareynta lacagaha (adduunka) loogu talagalay Gargaarka iyo Dib-u-
dhiska.

Qod. 2
Guddiga Gargaarka iyo Dib-u-dhiska ee Wasaaradda U-dhexeeya kana

kooban yahay Wasiirka Kowaad oo shir-guddoominaya iyo Wasiirrada soo socda:
— Arrimaha Gudaha;
— (aafimaadka, Xannaanada Xoolaha iyo Shaqada;
— Maaliyadda;
— Warfaafinta.

Qod. 3

Waxaa Xafiiska Wasiir Ku-xigeenka Dowlada, ee Goddoonka Golaha Wasiirrada laga
dhisay Guddiga Khaaska ah, ee Gargaarka iyo Dib-u-dhiska.

Guddigu wuxuu kaloo u-xilsaaran yahay inuu la socdo sida au u-dhacayaan daadku iyo in
uu hubiyo waxyeellooyinka, ha ahaato xagga nafta aadanaha iyo xagga hantida, xagga dalagyada
beeraha iyo xagga xoolaha dalaggala ama ha ahaato xagga waddooyinka iyo qalabka
isgaarsiinta guud ahaan.

Guddigu wuxuu kaloo u-xilsaaran yahay in uu dersaa, diyaariyaa, hirgeliyaana (taaba-
geliyaa) talaabooyinka lagama maarmaanka ah ee deg-degga ah ee wax looga qabanayo xaaladda
masiibada guud iyo sidoo kale dejinta, soo-jeedinta iyo hirgelinta qorshooyinka la xiriira
gargaarka loogu talagalay dadka ay waxyeellooyinka ka soo gaareen iyo sidoo shaqooyinka loo
gabanayo ujeeddooyinka dib-u-dhiska degaannada daadadka.



Qod. 4

Guddiga Gaarka ah ee Gargaarka iyo Dib-u-dhiska wuxuu ka kooban yahay Xog-hayaha
Gobolka ee Madaxtooyada ee Golaha Wasiirrada oo guddoomiya xubnahan iyo Xubnaha soo
socda:

— 6 ku-xigeeno oo ka tirsan Golaha Shacbiga oo uu magacaabay Madaxweynaha Golaha
Shacbiga laftiisa;

— Wakiilada Qaramada Midoobay;

— Maareeyaha Guud ee Bangiga Qaranka Soomaaliyeed;

— 1 sarkaal (hawlwadeen) oo ka tirsan Wasaaradda Arrimaha Dibadda oo uu magacaabay
Wasiirka Arrimaha Dibadda;

— 1 sarkaal oo ka tirsan Wasaaradda Arrimaha Gudaha oo uu magacaabay Wasiirka
Arrimaha Gudaha;

— 1 sarkaal oo ka tirsan Wasaaradda Warfaafinta oo uu magacaabay Wasiirka Warfaafinta;

— 1 sarkaal oo ka tirsan Wasaaradda Caafimaadka, Xannaanada xoolaha iyo Shagada oo uu
magacaabay Wasiirka Caafimaadka, Xannaanada xoolaha iyo Shaqada;

— 1 sarkaal oo ka tirsan Wasaaradda Maaliyadda oo uu magacaabay Wasiirka Maaliyaddu;

— 1 sarkaal oo ka tirsan Wasaaradda LL.PP. iyo Isgaarsiinta oo uu u qoondeeyay Wasiirka
LL.PP. iyo Isgaarsiinta;

— 1 sarkaal oo ka tirsan Wasaaradda Warshadaha iyo Ganacsiga oo ay magacawday
Wasaaradda Warshadaha iyo Ganacsigu;

— 1 sarkaal oo ka tirsan Wasaaradda Beeraha iyo Zootechnics oo uu magacaabay Wasiirka
Beeraha iyo Zootechnics;

— Xubnaha Guddiga Gaarka ah ee Taakulaynta iyo Dib-u-Dhiska waa la magacaabay,
marka laga reebo Madaxweynaha - Xubnaha oo midig ku leh - digreeto Ra'iisul
Wasaaraha.

Qod. 5

Xeer ka soo baxay Wasiirka Kowaad, ayaa lagu magacaabayaa Sarkaal (hawlwadeen)
qaabilsan xagga Isuduwidda howlaha gagaarka ee loo fidinayo dadka daadadku waxyeeleeyeen.

Sarkaalka (hawlwadeenka) la magacaabay, ayada oo la dabbagayo faqradda hore, waxa
uu gudanayaa xilalka isku-xirka Guddiga Masaaradaha iyo Guddiga Khaaska ah. Guddigu waxa
uu ka-qaybgelayaa kulamada Guddiga Khaaska ah waxa uuna fulinayaa, asaga oo ku
shaqaynaya, gudaha iyo dibedda xadka Guddiga Khaaska ah. dhammaan hawlaha kale oo
siinayaa sharciga iyo xeer-nidaamiyeyaasha.

Qod. 6

Waxaa xafiisyada Guddoomiyeyaasha Gobollada laga dhisayaa, Guddiyada Gobollada,
ee Gargaarka iyo Dib-u-dhiska.

Guddiyada Gobollada ee aan soo sheegnay waxa ay u-xilsaaran yihiin in ay la socdaan
sida ay u-socdaan daadadka, iyo in ay Guddiga Khaaska ah u jeediyaan tallaabooyinka lagama
maarmaanka ah, si gargaarka loo fidinayo dadka waxyeelladu gaartay iyo in la hirgeliyo
qorshooyinka dib-u-dhiska. Xaaladaha ay jirto baahi degdegga ah, iyagaas waxay isla markiiba
hirgelinayaa (fuliyaan/taabbo-gelinyaan) howlaha gargaarka, iyaga oo la socodsiinaya Guddiga
Khaaska ah.



Qod. 7

Guddiyada Gobollada ee Gagaarka iyo Dib-u-Dhiska waxay ka kooban yihiin
Guddoomiyeyaasha Gobolka ee awooda u leh dhulka ay maamulaan iyaga iyo n. 8 wakiil, oo ka
kala socda Gobollda, oo lagu magacaabayo xeer uu soo saaro Wasiirka Arrimaha Gudaha, ayda
00 ay soo-jeediyeen Guddoomiyeyaasha Gobollada.

Qod. 8

Guddiyada Degmada ee Gargaarka iyo Dib-u-dhiska waxaa laga dhisayaa Guddoonnada
degmooyinka.

Guddiyada aan hore u soo sheegnay waxa ay fulinayaa, xuduudda Degmada gudaheeda,
xilalka Qod. 6aad lagu siiyey Guddiyada Gobollada. Ayagaas waxa ay la socodsiinayaan, ha
ahaato xagga wixii khuseeya qorshooyinka gargaarka iyo dib-u-dhiska ama ha ahaato xagga
wixii khuseeya gurmadyada degdegga ah oo la amro, ee la diyaarin karo.

Qod. 9

Guddiyada Degmooyinka ee Gargaarka iyo Dib-u-dhiska waxay ka kooban yihiin
Gudoomiyaasha Degmooyinka awoodda iyo ikhtisaaska u leh dhulka ay maamulaan iyaga, iyo
tiro 6 wakiillo kala socda degmooyinka oo lagu magacaabayo gdaanno ay soo kala saaraan
Guddoomiyeyaasha Gobollada, ayada oo ay soo-jeedi soo-jeediyeen Guddoomiyeyaasha
Degmooyinka.

Qod. 10
Xeerkan waxa uu u dhagangelayaa si degdeg ah.

